


Á Mesa do Parlamento


Francisco Trigo Durán, deputado do Grupo Parlamentar do Bloque Nacionalista Galego (BNG), ao abeiro do Regulamento da Cámara, apresenta a seguinte Pregunta para a súa resposta oral en Comisión.


O Concello de Sanxenxo, en sesión plenaria e co voto favorabel do Partido Popular, acaba de iniciar o expedente para a modificación puntual do planeamento de Sanxenxo, co obxecto de plasmar no mesmo a realización dunha ronda ou vial novo que atravese a parroquia de Bordóns e que vaia dende a rotonda da VRG-4.1 até a PO-308 no lugar de Areas.


A devandita modificación para a realización dun vial novo, non contemplado no planeamento, mais que une solos sectorializados, non deixa de ser chamativa, pois, realizase a un ano vista da aprobación definitiva do PXOM, supoñendo un sistema xeral que amosa:


-Imprevisión e falla de rigor no planeamento. O vial coincide con 900 metros do existente no sistema xeral do PXOM.


-O trazado dunha via que dá salida a solos sectorializados ou PERIS, xerando aforros “interesados” que terán que pagar o resto da poboación.


Diante desto, e da alarma social creada ante un feito irracional –“seguramente racional para outros”-, demandamos por parte do Grupo Parlamentar do Bloque Nacionalista Galego unha aclaración respecto da situación xerada, polo que apresentamos as  seguintes preguntas:


1.ª) ¿Coñece a Xunta de Galiza o trazado plantexado para a realización desta ronda na modificación do PXOM de Sanxenxo?


2.ª) ¿Vaino a informar favorabelmente?


3.ª) Como na modificación se contempla a supresión de licencias no ámbito da mesma ¿vai estudiar a Xunta de Galiza se a modificación puntual afecta a solos rústicos de especial protección, por si existe concurrencia de competencias?


4.ª) ¿Ten previsto a Xunta de Galiza o finanzamento da devandita ronda?


5.ª) ¿Non coida a Xunta de Galiza un despropósito, un ano despois da aprobación definitiva do PXOM, a aprobación desta modificación puntual que orixina un novo sistema xeral?


Santiago  de Compostela, 8 de setembro de 2004.




Asdo.: Francisco Trigo Durán





Deputado do G.P. do BNG

